
Жаңа форматтағы сабақтар туралы пікірім....
    Менің түсінігімде, біліктілігін дамытушы мұғалім өзінің білімін,  кәсіби және әдістемелік деңгейін арттырады, педагогикалық сауаттылығын жетілдіреді, рефлексиялық машығын дамытады.  Нәтижесінде мұғалімнің өзіне-өзі  баға беру деңгейі өсіп, өзін-өзі анықтап, үздіксіз өзін-өзі дамыту үшін  қажеттілігі туындайды.
          Мен әр түрлі педагогтардың, психологтардың, зерттеушілердің пікірін іштей жүйелеп, мұғалім оқушы үшін негізгі білім ресурсы екенін жадымда ұстап, өзгерістер ағымына ілесе алатын ұстаз болуды мақсат еттім. Өз мақсатымды жүзеге асыру үшін әр түрлі әдіс-тәсілдерді оқыту үрдісінде қолдандым.  Дегенмен, білім беру үрдісінде әлі де болса тек дәстүрлі оқытудың аясында жүргенімді, сыныптағы ахуал қандай болды, мен жоспарлаған жұмыс түрлері тиімді болды ма, қандай кедергілер болуы мүмкін, қандай нәтижеге жеттім т.с.с мәселелер бойынша өзімнің кемшін тұстарымды байқадым. Осы орайда жаңартылған білім беру бағдарламасы бойынша біліктілігімді дамытуға деген қызығушылығым оянып, педагог қызметкерлерінің  біліктілігін арттыру курсына жолдама алып, білімімді жаңа ақпараттармен толықтырдым.
   Курстың алғашқы күні тренерміз Алма Булатовна келген мұғалімдермен танысып, сенімділікке құрылған топ құруды көздеп, білім беру мазмұнын жаңарту аясында даярланып жатқан жаңа форматтағы ұстаз болатындығымызға сенім білдірді. Осындай жауапкершілікті сезініп, оқу жоспарлары құрылып, әрбір оқу күні  ұйымдастыруда қолдануға болатын белсенді әдіс-тәсілдерді, критериалды бағалау түрлерін қарастырдық. Рефлексия мен кері байланыс арасындағы айырмашылықты ұғынып, оқыту мен оқудағы жаңа тәсілдер туралы білімімізді кеңейтіп,тиісті педагогикалық әдіс-тәсілдерді қолдану тұрғысынан әдістемелік қолдау алдық. Кәсіби даму бағдарламасымен және оқыту саласына қатысты зерттеулермен таныса отырып, талдау жасауды, қарастырылған зерттеулерді өз тәжірибемде пайдалану барысында туындаған сауалдар, қалыптасқан ой-пікірлерім мен тәжірибемді әріптестерім және тренер алдында ортаға салдым, кәсіби пікірталастарға қатыстым.         
Бұл атқарылған іс-әрекеттер болашақтың мектебі үшін, сонымен қатар әрбір мұғалім үшін маңызды. Баяғы дәстүрлі сабақтың айналасынан шыға алмай жүрген мұғалімдер үшін өте үлкен сілкініс болды. Бұл курстың ұтымдылығы-мұғалімдер бір-біріне баға берді, сабақ көріп, тәжірибе алмасты. Белсенді әдіс-тәсілдер мен критериалды бағалау түрлері жоспарланған ықшам сабақ өткізіп, әріптестер шынайы рефлексия жасап, бағыт-бағдар беріп, көмектесуге тырысты. Нәтижесінде мұғалімдер өз тәжірибесіне өзгеріс енгізу қажеттігін түсінді. Бұдан мұғалімдердің қызығушылығының пайда болғанын байқауға болады.
Әріптестерімнің курс барысында өткізген ықшамсабағыма берген кері байланыстарында бастапқы деңгейден қалыптасқан деңгейге дейін қол жеткізді деген пікірлері мен үшін құнды болды және өзіме сенімділік ұялатты.
Бүгінгі педагогикада «Сөз арқылы емес, әрекет арқылы үйрену/үйрету қажет»деген ұстаным жасампаз болып тұр. Қоғамның көшбасшысы-мұғалім екенін ескерсек, оның жұмыс тәсілі ғана емес, санасы да өзгеруі керек. 

